
Annotatsiya: Ushbu maqolada birinchi navbatda transportlardan chiqadigan zararli 

zaharli moddalar hamda ularni ta‟siri to„g„risida so„z yuritilgan. Shundan so„ng Andijon 

shahri hududiga kirib keluvchi transport koridorlarining biri tahlili o„tkazilgan. Mazkur 

transport koridorlaridagi jamoat transporti ulushi transportlar oqimining kunlik o„zharishi 

grafiklar orqali tushuntirilib berilgan. 

Аннотация: Прежде всего, в этой статье говорится о вредных токсичных 

веществах, выделяемых транспортными средствами, и их воздействии. После этого 

был проведен анализ одного из транспортных коридоров, входящих на территорию 

города Андижан. Доля общественного транспорта в этих транспортных коридорах 

и ежедневное изменение транспортных потоков поясняются графиками. 

Respublikamizda jadal rivojanish aholi daromadlarini ortishi ularga servis hizmat 

ko„rsatish sonini ortishiga shaxsiy tranasport vositalari sonini kundan kunga ortib 

borishiga olib kelmoqda. Bu esa shahar hududida yashovchi aholi uchun birmuncha 

noqulayliklar tug„dirib shahar hududida ifloslanish darajasi ortishiga olib kelmoqda. 

Zich shaharlarda aholining o„sishi samarali transport tizimini yaratish zaruriyatini 

keltirib chiqaradi. Ushbu muammoga to„g„ri e'tibor berilmasa, uzoq muddatda shahar 

o„z faoliyatining barqarorligini yo„qotadi va yashash uchun noqulay bo„ladi. Shunga 

asosan, transport va piyodalar tarmoqlari kesishmalarini rejalashtirish va loyihalash 

bo„yicha bir qator harakatlarni muvofiqlashtirish zarur. Tadqiqotda Tyumendagi 

Melnikaite- Xarkovskaya ko„chalari chorrahasidan kelib chiqib ko„cha chorrahalari 

uchun innovatsion yechimlar zarurligi belgilangan [1-3]. Shuningdek, chorrahada 

tirbandlikni bartaraf etadigan ko„chalardan birini transport tunneliga tushirish varianti 

ham taklif qilingan. Oxir oqibat, tadqiqotning maqsadi piyodalar va transport 

oqimlarining eng qulay oqimini ta'minlash uchun mavjud ko„chalar chorrahasida 

infratuzilma ob'ektini loyihalash bo„yicha yondashuvlarni belgilashdan iborat [4-6]. 

Andijon shahar ichi avtobus yo„nalishlaridagi bekatlar-aro eng maqbul masofa 

yo„lovchilar qatnovi uzunligiga bog„liq ravishda 300 dan 700 metrgacha bo„lishi tavsiya 

etilgan. Andijon shahridagi perronlar orasidagi masofani hisobga olgan holda avtobus 

bekatlari joylashgan hududlar qayta ko„rib chiqilishi lozimligini ko„rsatilgan. Peregonlar 

orasidagi masofa qanchalik uzoq masofada tashkil etilsa jamoat transportining o„rtacha 

texnik tezligi ortishi aytib o„tilgan. (Peregon - bu yo„lovchi tashish transportining ikki 

qo„shni bekati orasidagi masofa). Shunga asosan Andijon shahar yo„l - infratuzilma 

ob‟ektlarini zamonaviy standartlar asosida qayta ko„rib chiqilishini bayon etilgan [7-

10]. 

Andijon  viloyatdagi avtotransportlar soni 2018-2023 yillar mobaynida 42 % 

ortgan (1-rasm). Bu albatta shahar hududidagi transportlar oqimiga to„g„ridan to„g„ri  

ta‟sir etib, shahar ekologiyasini yomonlashtirishga olib keladi. Shu bilan birgalida 

jamoat transportlarining erkin harakatiga, ekspluatatsion tezligiga yo„nalishlardagi 

chorraxalardagi tirbandlilarni keltirib chiqaradi. Rivojlangan mamlakatlarda 

avtotransportlar sosini ortishi bilan bog„liq bo„lgan jarayonlar tizimli ravishda o„z 

yechimlarini bosqichma – boshqich zarur choralar ko„rish bilan bartaraf etilib boriladi 

[111-14]. 

Shuningdek, Andijon shahrida o„rganishlar davomida shahar hududiga kirib 

keluvchi oqimlar shaharning markaziy ko„chalari orqali to„g„ridan to„g„ri kirib 

kelmoqda. Andijon shahar hududiga kirib oqimlar 6 ta yo„nalishlarda kirib keladi (a, b, 

v, g, d, e). 

Yo„nalish a-Andijon, Izboskan va Paxtaobod tumanlari orqali, b-Oltinko„l va 

Baliqchi tumanlari, v-Xo„jaobod, Buloqboshi, Qo„rg„ontepa tumanlari hamda Xonobod 

shahri orqali, g-Asaka va Marhamat tumanlari orqali, d-Andijon tumanining bir qismi 

Soy orqali, e-viloyatning Jahon bozori orqali kirib keladi. Shahar hududga kirib 

keluvchilar bir kunlik yo„lovchilarning umumiy soni 100 ming.dan ortiq [15,16]. 

 
1-rasm 

Yo„lovchilar qisman jamoat transporti, yo„nalishli taksi (Damas), yo„nalishsiz va 

shaxsiy avtotransport vositalarida kirib keladi. 

Bugungi kundagi shahar hududidagi mavjud yo„l-infratuzilma inshootlari shahar 

hududida kundan kunga ko„payib borayotgan transportlar oqimini ko„tara olmasligi 

ayon bo„lib bormoqda [17-20]. 

Andijon shahrida shaxsiy transport vositalari hamda yo„nalishli taksi transport 

vositalarining kirib kelishi mavjud ko„chalardagi harakat xavfsizligini oshirishga olib 

keladi. Markaziy ko„chalardagi transportlar oqimini 5-yillik 10-yillik prognozlar qilish 

orqali kelajakdagi transportlar tirbandliklarini oldini olish uchun xizmat qiladi [21-24]. 

Andijon shahri hududidan kunning 17:00dan 18:00 gacha bo„lgan vaqtlarda 2462 

transport vositasi shahar hududiga 1 soat mobaynida chiqib ketgan. Albatta ushbu 

transportlar soni Andijon shahri hududida ishlovchi aholining sun‟iy transportlar oqimi 

shakllantirishi bilan bog„liq 2-rasm. 

 
2-rasm 

Yo„nalishli, shaxsiy transport vositalarini maxsus qismlardagi jamoat transport 

bilan tahlili qilinganda kunning soatlarida jamoat transporti umumiy transportning 3% 

ni tashkil etgan 3-rasm. 

Andijon shahrida umumiy ko„chalardagi shaxsiy hamda yo„nalishli taksilar jamoat 

transporti harakati ustuvorligini pasaytirib yo„nalishlarda jamoat transporti 

ustuvorligiga jiddiy ta‟sir o„tkazadi. Shu bilan birgalikda jamoat transportidan 

foydalanish darajasini doimiy ravishda tushib borishiga olib keladi [25-28]. 

Andijon shaxriga umumiy holatda 7 ta transport koridorlari orqali transportlar 

kirib keladi. Mazkur oqimlarni o„rganish ularni tartibga solish zarurligi taqazo etadi. 

Shu sababli oqimlardagi transport vositalari sonini kamaytirish usulining asosini jamoat 

transporti tashkil etadi. Qishloq markazini – tuman markazi bilan, tuman markazini-

shahar markazi bilan bog„lovchi yo„nalishlarda jamoat transporti ustuvorligini 

ta‟minlash, shahar hududiga kirib keluvchi oqimni kamayishiga olib keladi. 

Shuningdek, tuman va shahar markazlaridan kirib keluvchi oqimni mazkur shahar 

hududiga kirish qismlarida avtostansiyalar tashkil etish orqali transportlar oqimini 

tutib turish imkoniyati ham mavjudligini bilish lozim. Ushbu kabi amaliy choralar 

shahar hududidagi ekologik tizimni saqlab qolish uchun xizmat qiladi [29-33]. 

